
ნინო ჩიტეიშვილი 

ფსიქოლოგიის ქართულენოვანი საბაკალავრო პროგრამა 
კავკასიის ჰუმანიტარულ და სოციალურ მეცნიერებათა სკოლა 
კოჩის უნივერსიტეტი, თურქეთი. 

 

საზღვარგარეთ სწავლის იდეა იყო ის, რაზეც ხშირად ვსაუბრობდი, თუმცა რეალური 
გამოცდილება სრულიად განსხვავდება ნებისმიერი მოლოდინისგან. ეს გაცილებით უფრო 
დადებითია, ვიდრე შეგვიძლია წარმოვიდგინოთ და ამავდროულად უფრო რთულიც, ვიდრე 
ერთი შეხედვით ჩანს. გამოცდილებისთვის მნიშვნელოვანია გადადგა ნაბიჯი მაშინაც კი თუ 
გგონია რომ ჯერ მზად არ ხარ, ასე ვსწავლობთ ყველაზე უკეთ. 

Erasmus+ პროგრამის ფარგლებში, 2025 წლის შემოდგომის სემესტრი გავატარე სტამბულის 
ერთ-ერთ წამყვან უნივერსიტეტში,  კოჩის უნივერსიტეტში. ეს გახლავთ საერთაშორისო 
გარემო, სადაც მრავალი ქვეყნის სტუდენტი სწავლობს. ასეთ მრავალფეროვან გარემოში ყოფნა 
განსაკუთრებული გამოცდილებაა: კომუნიკაციის გზით არა მხოლოდ ახალ ადამიანებს, 
არამედ საკუთარი თავის ახალ ვერსიასაც იცნობ. 

საკუთარი უნარების გამოცდისთვის განსაკუთრებით მნიშვნელოვანია აკადემიური გარემოს 
ცვლილება. ამ მხრივ აღსანიშნავია კოჩის უნივერსიტეტის ლექტორების პროფესიონალიზმი, 
პირადად მე, ვთვლი რომ ამ კუთხით ძალიან გამიმართლა. იგრძნობოდა  სწავლების 
პროცესისადმი დიდი სიყვარული. 

თავად სტამბოლი ნამდვილად გამორჩეული ქალაქია, სიცოცხლით სავსე, 
მულტიკულტურული, განსაკუთრებული ენერგიის მქონე. თუმცა ამ უამრავ დადებით 
გამოცდილებას შორის ყველაზე სასიამოვნო შეგრძნება მაინც ის არის, როცა აცნობიერებ, რომ 
უმოკლეს დროში უდიდესი ზრდა განიცადე.  

ასე რომ მივმართავ ყველას, ვინ ახლა ყოყმანობს, რომ გადადგას ნაბიჯი, რომელშიც 
სრულებით დარწმუნებული არ არის! 

 

 

 

 

 

 

 

 


